
ABSTRAK 
Kreativiti merupakan suatu kemahiran berfikir yang dilakukan untuk menyampai suatu idea sementara 
itu, pemikiran kritis pula merupakan kemahiran untuk menilai suatu idea yang terhasil daripada 
kreativiti. Terminologi yang sering kali digunakan untuk menggambarkan pemikiran kreatif ialah 
berfikir diluar kotak. Menjadikan kreativiti sebagai membangunkan idea tidak membataskan pekerjaan 
kepada suatu latar belakang yang statik adalah senario yang biasa dilihat kini. Melalui idea kreatif, 
karya seni boleh terhasil walaupun kekangan semasa negara dilanda pandemik yang menyarankan 
perintah berkurung dan membataskan pergerakan untuk mencari material untuk berkarya. Keunikan 
dalam proses menghasilkan karya ini adalah dengan menggantikan kanvas, warna akrilik atau cat air 
dan alat-alat melukis dengan bahan yang lain. Perintah Kawalan Pergerakan (PKP/MCO) yang 
dikuatkuasakan oleh kerajaan menyebabkan kesukaran untuk mendapatkan bekalan alatan seni. Senario 
semasa yang dihadapi kini membangunkan persoalan yang menjerumus kepada perkembangan idea itu 
sendiri. Apakah perlu untuk mencari idea? Apakah kesannya apabila bahan-bahan yang sedia ada 
digunakan untuk dijadikan bahan atau media? Pernahkah sesiapa terfikir untuk berbuat demikian dalam 
situasi yang dihadapi kini? Inikah yang dikatakan sebagai kreativiti? Mungkinkah ini realiti yang 
berlaku untuk berkarya dalam norma baru? Karya seni ini menggunakan konsep asas sesuai dengan 
norma baru seperti barunya bayi yang hendak belajar tentang kehidupan. Lukisan abstrak yang 
dihasilkan menggunakan bentk-bentuk asas yang boleh dilihat dalam kehidupan harian. Bentuk-bentuk 
bujur dan bentuk asas seperti kotak digunakan pada lukisan ini. Bentuk-bentuk ini dipilih kerana ia 
merupakan konsep asas dalam mempelajari lukisan. Situasi inilah yang perlu dipraktikkan dalam 
menghadapi norma baru dengan memulakan karya menggunakan teknik asas lukisan. Semua ini bukan 
hanya sebuah seni tetapi kreativiti memainkan peranan penting dalam pembangunan karya.  
 
Kata kunci: kreatif; kreativiti; bahan buangan; kitar semula; norma baharu. 
 
ABSTRACT  
Creativity involves thinking skills and thinking that conveys ideas, while critical thinking is thinking 
that assesses ideas. Creative thinking terminology also carries the meaning of thinking outside the box. 
The current scenario does not limit us to work, but rather become more creative in thinking of an idea. 
The creative idea in this artwork arose when a situation asked us to always stay at home, and barred 
us from going out looking for the material. The uniqueness in its process is the use of materials that 
replace canvas, acrylic or watercolor, and drawing tools. This is due to the difficulty in obtaining art 
supply sources due to the Movement Control Order (MCO/PKP) which is still in force. Referring to the 
scenario, why don't we look around to get an idea? What is the impact if we use existing materials 
around to be used as a medium? Have we ever considered taking such action when faced with this 
situation? Isn't that called creativity? Could this be what the New Norm means? This artwork has a 
back to the basic concept. When the new norm takes place, it is like a baby who needs to learn the 

norms of life. The abstract paintings created feature basic shapes such as squares and oval that we 
often see everywhere in our day. It describes the basic concepts as we begin to learn to draw. This is 
very much related to the new norm that we need to get used to and start from the basics. It’s not just 
about art, it’s about creativity 
 
Keywords: Creative; Creativity; Waste Material; Recycling; New Norms. 

 
eISSN: 2550-214X © 2021. The Authors. Published for Idealogy Journal by UiTM Press. This is an Open Access article distributed 
under the terms of the Creative Commons Attribution-NonCommercial-No Derivatives License 
(http://creativecommons.org/licenses/by-nc-nd/4.0/), which permits non-commercial re-use, distribution, and reproduction in 
any medium, provided the original work is properly cited, and is not altered, transformed, or built upon in any way. 

 

 
1. PENGENALAN  
 

SI dan SA merujuk kepada dua lokasi yang berkait dengan perkembangan seni tampak tempatan 
iaitu Seri Iskandar (SI) di Perak dan Shah Alam (SA) di Selangor. Secara lahiriah, jarak yang jauh 
memisahkan kedua-duanya namun secara maknawi, kedua-duanya sering berkaitrapat kerana sekolah 
seni reka yang telah bertapak di Seri Iskandar sejak 1997 ini pada dasarnya merupakan kesinambungan 
daripada tenaga pengajar seni yang pernah mengajar atau belajar di Fakulti Seni Lukis dan Seni Reka 
(FSSR) Shah Alam. 

 
Banyak peristiwa pahit dan manis yang menggamit selama menceburkan diri dalam bidang seni. 

Sebagai pelajar tentunya kenangan bersama rakan-rakan dan tenaga pensyarah serta pengalaman 
menyiapkan kerja kursus dan projek-projek seni sentiasa menjadi cerita gurauan dan nasihat untuk 
anak-anak didiknya kini. Bagi yang pernah mengajar pula, pengalaman di Shah Alam banyak 
mencorakkan kaedah pengajaran dan proses penyampaian masing-masing. Setiap perjalanan yang 
membabitkan kedua-dua lokasi ini akan menjadi sebahagian kisah hidup individu dalam meneruskan 
hidup bersama sisa kenangan yang lalu. 
 

 
Figure 1:   Pameran KAMI 8: SI + SA (Galeri Shah Alam, 2020) 

 
Dari perspektif yang lain pula, ianya juga merujuk kepada pengertian sisa di dalam kehidupan. 

Hasilan daripada sesuatu yang diusahakan. Bahan lebihan yang tinggal setelah empulurnya diekstrak 
untuk sesuatu kegunaan. Jika dirujuk di dalam Kamus Dewan Edisi Ke-4 ada menjelaskan bahawa 
perkataan sisa merujuk kepada apa-apa yang tertinggal. Ianya bermaksud lebihan sesuatu, reja, bahan 
buangan, remeh sisa yang tiada berharga, sesuatu yang berbaki atau berlebih. Ianya jika ditafsirkan 

mungkin merujuk kepada sesuatu yang berbaki atau perkara yang berlaku dan menjadi hasil dari lebihan 
sesuatu perkara. 

 
Dari segi teknikal dalam penghasilan bahan ataupun aplikasi dalam proses penghasilan karya sisa 

yang mungkin merujuk kepada karya yang mempunyai latar belakang kajian alam semulajadi atau 
dihasilkan dari bahan alami atau yang telah dikitar semula. Karya-karya ini selalunya menjadi rujukan 
sebagai karya seni yang berbentuk environmentalist atau mempunyai nilai kesedaran dan sifat 
mencintai alam semulajadi. Sisa bahan buangan, sisa jumpaan atau sisa serat sebagai bahan alternatif 
yang akan diolah semula dalam pelbagai medium dan format untuk menghasilkan karya yang 
berteraskan alam semulajadi. 

 
Penularan wabak Covid-19 menjadi pencetus utama kepada penghargaan alam sekitar. Menurut 

kajian ketika tempoh pandemik, alam sekitar di beberapa lokasi yang menunjukkan penambahbaikan 
eko sistem dan kebanyakan sungai menunjukkan penurunan kesan pencemaran dan terzahir lebih bersih 
selain peningkatan populasi haiwan dan serangga kerana kekurangn aktiviti manusia terhadap alam 
sekitar. Sepanjang tempoh tersebut, kebanyakan pengkarya telah berkarya secara improvise atau 
melihat kepada keperluan dan keadaan memandangkan berlaku sekatan dan penjarakan PKP. Oleh itu 
terlahirlah ilham dan karya dari bahan jumpaan atau sisa bahan yang diolah semula sebagai suatu objek 
seni. Aktiviti ini memerlukan sensitiviti dan olahan kreativiti yang tuntas bagi melancarkan 
kelansungan artis untuk berkarya di tempat masing-masing. Penerokaan pengkarya terhadap bahan 
jumpaan dan sisa buangan melahirkan karya-karya baru yang berupaya menerujakan penghayat. 
Sesuatu yang perlu difikirkan sebagai sebahagian unsur kehidupan di atas muka bumi. Tanggungjawab 
memelihara alam dan komitmen menjaga pembuangan sisa adalah perlu untuk memastikan kelestarian 
alam berterusan. Petikan ini diambil dari e-katalog Pameran KAMI 8: SI + SA. 
 
1.1 Pengaruh Artis 
 

Pelbagai karya seni yang senantiasa menjadi rujukan kepada para pengkarya lebih-lebih lagi karya 
seni yang menggunakan medium baharu dalam menampilkan eksplorasi bahan seperti kitar semula, sisa 
buangan mahupun barangan terpakai. Ianya merupakan sebuah perkongsian yang unik oleh pengkarya 
kepada para penonton. Karya-Karya ini selalunya menjadi rujukan sebagai karya seni yang mempunyai 
nilai kesedaran terhadap alam semulajadi. 

 

 
Figure 2: Vik Muniz (The Art Story, 2019). 

 
Vik Muniz, di dalam ‘Marat (Sebastião)’ (2008), menjelaskan seperti berikut: “I'm at this point in 

my career where I'm trying to step away from the realm of fine arts because I think it's a very exclusive, 
very restrictive place to be. What I want to be able to do is to change the lives of people with the same 
materials they deal with every day.” Peranan seniman sebagaimana yang dijelaskan oleh Muniz bahawa 
seniman perlu berusaha untuk menjauh dari dunia seni rupa kerana ia adalah tempat yang sangat 
eksklusif, dan mengubah kehidupan masyarakat dengan bahan yang sama yang mereka hadapi setiap 
hari. 

Figure 3:  Marat (Sebastião) (Vik Muniz, 2008). 

 
Artis Brazil yang bernama Vik Muniz ini adalah pengkarya yang memperjuangkan pergerakan seni 

dari bahan kitar semula. Beliau pakar dalam menghasilkan semula karya dengan bahan kitar semula 
dan bahannya terdiri dari sampah, majalah, wayar, potongan teka-teki dan juga habuk. Filem, Waste 
Land adalah sebuah dokumentari mengenai projek Muniz, yang berlangsung selama tiga tahun di gurun 
paling besar di dunia iaitu Jardim Gramacho di Rio de Janeiro. Dalam projek ini, Muniz bekerjasama 
dengan seorang pemungut yang mengumpulkan sampah untuk artis. Pada akhir projek, artis menjual 
semua gambar semasa acara lelong, dan menyumbangkan hasilnya kepada pemungut yang mengambil 
bahagian dalam projek tersebut. 

 
Seniman dapat mencari inspirasi dalam bahan apa pun, bahkan objek atau barang yang masyarakat 

anggap sebagai sampah. Masyarakat sedia maklum bahawa setiap individu seharusnya mengurangkan, 
menggunakan dan mengitar semula setiap barangan yang ada, tetapi bagi seniman, penggunaan semula 
atau kitar semula mempunyai makna yang sama sekali dalam membuat sampah menjadi khazanah seni. 
 
2. METODOLOGI 
 

Teknik yang digunapakai dalam mencipta karya ini berlandaskan buangan sisa yang tidak digunakan 
lagi dan telah tamat tempoh sebagai medium utama. Penghasilannya menggunakan teknik kolaj dan 
lakaran seni bersahaja yang berbentuk abstrak atau geometri. Kanvas yang digunakan juga adalah dari 
bahan buangan dan karya ini tidak memerlukan sebarang kos untuk menciptanya. 

 
Ini melambangkan gambaran polos kepada sesuatu gambaran baharu. Ia berkait kepada perubahan 

yang berlaku dan memberi impak positif mahupun negatif. Sama seperti mesej yang ingin disampaikan 
dalam karya ini bahawa perubahan boleh berlaku jika masyarakat yang mengubahnya. 

 
Karya ini tercetus memberi gambaran seni yang berwarna-warni dan pembentukan lakaran pada 

kanvas melambangkan situasi dunia kini. Ia berkonsepkan natural art iaitu seni bersahaja yang 
sepenuhnya menggunakan bahan buangan yang tidak digunakan lagi (sudah tamat tempoh). Keunikan 
dalam penghasilannya adalah penggunaan bahan yang menggantikan cat minyak atau cat air. 

 
Lukisan abstrak dan geometri yang mewarnai keseluruhan kanvas ini menampilkan rupa bentuk segi 

empat dan bujur yang melambangkan petikan back to basic. Perbezaan warna pula menonjolkan 
beberapa lapisan di antara warna demi warna. Pada masa yang sama, karya ini memberi gambaran dasar 
terhadap sisa yang dibuang terutama makanan, minuman dan tekstil seperti kanvas yang mengambil 
masa selama 30-40 tahun untuk lupus. 

Dengan penggunaan semula tekstil, ia dapat mengelakkan pencemaran dan pengeluaran pakaian 
baru yang intensif tenaga. Selain itu, sisa makanan dan minuman yang sudah tamat tempoh boleh 
dijadikan medium dalam berkarya. Pakaian atau tekstil yang tidak dapat digunakan kembali dapat 
diubah menjadi produk seperti kain buruk atau dikitar semula menjadi kain atau bahan lain untuk 
diproses ulang dengan pelbagai idea kreatif. 
 
3. PENYELIDIKAN & ANALISIS STUDIO 
 

Proses untuk melaksanakan karya ini bermula dengan idea yang melibatkan tema yang telah 
diberikan oleh Pameran KAMI 8 yang bertajuk SISA. Maksud yang ingin disampaikan juga berkait 
rapat dengan situasi kini yang melanda dunia. Memandangkan keadaan yang tidak mengizinkan 
masyarakat untuk keluar, jadi idea untuk berkarya bermula disini. 

 
Bingkai kanvas yang digunakan untuk karya ini adalah kanvas yang tersedia ada dan telah lama 

disimpan serta tidak digunakan lagi. Bingkai kanvas ini sebenarnya mempunyai gambaran di atas 
permukaannya yang digunakan sebagai hiasan dinding di rumah. Kini, gambarannya itu telah luntur 
kerana lama terpakai. 
 

 
Figure 4: Bahan-bahan yang digunakan (Khairi Karim, 2020) 

 
Jadi, dengan penggunaan semula barangan terpakai, ia dapat menjimatkan kos malah mencipta 

sesuatu hasil baru dalam berkarya. Sebelum menggunakan bingkai kanvas ini, ia perlu dibersihkan 
terdahulu dengan tisu basah bagi menghilangkan gambaran yang ada pada permukaan tersebut sehingga 
kanvas menjadi polos. 

 
Kemudian, selepas kanvas menjadi polos dan bersih. Kini ia boleh digunakan semula seperti kanvas 

baharu dengan memulakan penggunaan bahan cecair di atas permukaan kanvas dan diikuti dengan 
bahan-bahan yang lain. 

 
Bahan yang digunakan dalam karya ini adalah pati sirap ros dan pati oren yang telah tamat tempoh. 

Selain itu, kalendar kuda dan gula perang yang tidak digunakan lagi. Bahan-bahan yang tersedia ini 
mudah diperolehi di rumah untuk dijadikan medium utama semasa berkarya. 

3.1 Penerangan Karya 
 

'20' melibatkan tahun 2020 yang memberi makna kehidupan dalam norma baharu dan pasca 
pandemik yang berlaku kini seperti memberi 'Petanda' buat individu, sama ada ia kearah positif ataupun 
negatif. 

 
Dalam situasi ini, ada yang hidup mewah menjalani kehidupan sederhana, ada yang bersederhana 

menjalani kehidupan senang atas dasar pintu rezeki yang terbuka semasa pasca ini berlaku, seperti 
berniaga dalam talian mahupun melakukan khidmat penghantaran, dan ada juga yang hidup susah, kini 
dapat bernafas lega kerana banyak kemudahan yang disalurkan seperti bantuan kewangan, barangan, 
makanan, dan minuman. 

 
Di sini, tuhan seolah-olah menguji manusia untuk merasa kehidupan orang sekeliling dan mengajar 

manusia untuk sentiasa melihat persekitaran bahwa langit tidak selalunya cerah dan beringatlah setiap 
apa yang dilakukan. 

 
Figure 5: Proses pembuatan (Khairi Karim, 2020) 

 
Menjelaskan hubungan bentuk dan makna dalam karya ini, pembentukan tidak seimbang yang 

melambangkan pasca gelombang kehidupan tahun 2020, segala pancaroba serta pasang surut kehidupan 
yang memberi kesan positif mahupun negatif. 

 
Lukisan kolaj yang berbentuk geometri ini menampilkan rupa bentuk segi empat dan bujur yang 

sering dilihat di sekitar dan kini berubah sekelip mata seperti gambaran perubahan norma kehidupan. 
 
Warna pada karya ini memainkan peranan makna iaitu merah yang melambangkan kematian 

pemangsa Coronavirus, kuning pula melambangkan individu yang sedang berlawan menentang virus 
ini, gula perang melambangkan ubat-ubatan yang menggantikan vaksin kepada pemangsa dan kalendar 
kuda yang menjadi saksi sejarah tarikh dan hari demi hari dalam tahun 2020 ini. 

Figure 6:  Petanda 20 (Khairi Karim, 2020) 

 
Karya seni ini menunjukkan bahwa ‘KAMI’ sebenarnya berdiri sama tinggi, duduk sama rendah 

yang tidak membezakan antara satu sama lain serta mengajak manusia untuk bersatu tidak kira agama, 
bangsa, keturunan mahupun pangkat dalam menangani hal dunia kini. 

 
‘SISA-SISA’ hari dan masa yang akan dilalui pada tahun 2020 ini dalam memutuskan rangkaian 

virus dan membawa semula senario kehidupan sediakala. 
 
4. KESIMPULAN 
 

Pelaksanaan Perintah Kawalan Pergerakan (PKP) yang diumumkan kerajaan sejak Mac 2020 lalu 
memberi kesan besar terutama kepada para peniaga sehingga ada sesetengah hilang punca rezeki. 
Bagaimanapun, ada juga yang tidak menyangka bahawa pelaksanaan PKP ini bertukar menjadi satu 
peluang dalam menjana pendapatan dari pelbagai idea kreatif. 

 
Dikeranakan semua kerja perlu dibuat daripada rumah, rakyat Malaysia tidak duduk sahaja, malah 

mengambil peluang dengan mengasah bakat dalam memasak, berniaga dalam talian serta berseni yang 
mendatangkan kreativiti secara semulajadi. 

 
Sebagai artis seni lukisan, situasi yang berlaku ini tidak membataskan pengkarya untuk berkarya, 

malah menjadi lebih kreatif dalam memikirkan sesuatu idea. Sepanjang PKP ini dilaksanakan, ia 
menyekat pengkarya untuk keluar mencari bahan. Akan tetapi dengan penggunaan media sedia ada atau 
bahan terpakai yang dapat menggantikan kanvas, arkrilik atau cat air, dan alatan melukis, ia mungkin 
menjadi medium dalam norma baharu yang boleh dipraktikkan. 

 
Realitinya, tidak ramai yang boleh memahami sesuatu seni lukisan dan sesetengah harga lukisan 

sangat mahal untuk dibeli. Jadi, senario ini boleh digunapakai untuk menghasilkan seni lukisan yang 
lebih mampu milik dengan penggunaan bahan sedia ada atau terpakai dalam menjana perniagaan 
berkaitan seni sepanjang tahun yang semakin mencabar ini terutama bagi usahawan pelukis. 

 
Lukisan abstrak dan kolaj yang telah ditunjukkan adalah salah satu contoh lukisan yang 

menggunakan bahan terpakai seperti kain kanvas terpakai, pati sirap ros, pati oren, kalendar kuda dan 
gula perang dalam penghasilannya. 

Karya ini berkonsepkan back to basic, ia menggambarkan konsep asas sepertimana kita mula belajar 

melukis. Ini amat berkaitrapat dengan norma 

